
Rojnameke mehaneye Partiya Dîmoqratî Pêşverû Kurd li Sûriya belavdike
Hejmar : 1  Çirya Pêşî    2008






Nameya birsivî ya PDK-Î Jı bo Berêz
 Hemîd Derwîş

Rêzdar kekê Hemîd derwîş, sekreterê giştî yê partiya demukrat ya pêşverû kurd li sûriyê

Digel silavên germ û gur

Nameya pîrozbahiya we bi helkevta 14hemîn kongreya partiya me û her wiha helbijartina min ji bo sekreterê giştî  yê partiya demokrat ya kurdistan li Îranê gihişte destê me.

Ji aliyê xwe û hevalên din ên deftera siyasî ve, em gellekî spas û pêzanînê  bona vê şeha te ya birayane dike , em hêvîdarin peywendiya dostane di nav he du partiyan , her weke caran , xurt , ber fireh û berdewam be , ji kerema xwe silav û sipas û pêzanînê me ji bo hevalên din ên xwe bi ghînin .

Partiya  Demoqrat Ya Kurdistana Îranê

Sekretêrê Giştî
MISTEFA HICRÎ       9/10/2008












  Xebat ji bo :


 


-azadiyên giştî û belavkirina dimoqratiyê


pêkanîna wekheviyê û mafên civakî


- parastina mafên netewî ji bo gelê kurd li Sûrya .  











Careke din biryarên şovînî..





Ji sala 1952 û biryara 193 an de, ku ew biryara taybete bi kirîn û firotina xaniyan, ku di nava wê  û guhertinên ku têde hatin kirin ji hêla desthilata sûryê ve, çi guhertina wê bi yasa 41 sala 2004 û heta roja îro, ku ji nuh ve dîsa hate  guhertin bi biryara 49an, ev biryar ku têde hatiye ku çênabe ew deverên li ser sînor kirîn û firotina xaniyan lê bibe ev ji hêlekê, ji hêleke din ve çênabe bi kirêdan jî lê bibe, ango ew dever bibe mîna deverin mirî li cem xelkên vê deverê.ev biryara ku bû çar car tête guhertin xuya bû ku mebest jê ew bû mîna hazirîkê bû ji biryarek çewt re mina biryara 49 an.


Ji ber dema ku guhertin di biryaran de çê bibe pêwîste ew guhertin civakê ber bi pêş de bibe, ne bêtir tevliheviyê û perçebûnê têxe nava gelê sûryê de, û ev tişt jî tê xuyan bi vê biryaya dawî a ku tête nasîn bi biryara 49 an.


Ev biryara ku dema derket bû cihê şermezaryê li cem gelek xelkên sûrya û bi taybetî li cem gelê kurd, çiko biryara taybete bi parêzgehên ku li ser sînorane,. Û weke tê zanîn ku tu parêzgeh li sûryayê bi dirêjahiya sînorê xwe ve mina parêzgeha Hesekê tune, wisa hate naskirin ku biryar taybete bi vê parêzgehê. Û teqezkirina vê nasînê ewe ku careke din perçebûn têkeve nava gelê sûrya de ……..   dûmahî : (R4)











Ji bo serdana Malperê :  www.dimqrati.com      -     Ji bo nameyên we    pdpks57@gmail.com





Çûyîna derveyî welat


Weke tê nasîn ku di dema aniha de, tiştê balkêş ku li ba xelkên sûrya maye  buha bûna nirxane. Ev bûyer bûye perçak ji jiyana xelkê, buha, Çi ji nirxê Mazotê heta bighê hemû tiştên din.


Ev bobelat cihê gazinê ye ji hemû kesan re li tevaya sûryê. Ev bobelata ku bi dû vê sala zuha de bi ser xelkê de hatiye. Û tu agahî yan jî çi birayar ji desthilatê jibo wê derneketiye, da ku çarak ji vê halê xerab re bê dîtin, ev tengasiya ku di roja îro de bûye barekî giran li ser milê hawlatiyê me, û bi taybetî zuha bûna  li parêzgeha hesekê, a ku yekemîne ku ji vê yekê dêşe , çi ji kesê cotkar re û çi ji kesê karker re. 


Lê tiştê balkêş ê din ewe ku di vê dema dawî de xuya dibe çûyîna derveyî welate, tevî ku berê jî xelk diçûn, lê di dema dawiyê de diyar dibe bi şêweyekî xurt mirovê vê parêzgehê berê xwe didin derveyî welat, ji bilî çûyîna parêzehê din , mina heleb û şamê. Heta ku ev çûn ji gelekan re bûye mina xewnekê, û a xerabtir ku pirê kesan jî dibêjin: tu here ku ji sûryê xweş tire.


Ev rewşa xerab dihêle ku ew kesê kasib yan ê karker berra dû pariyê nanê xwe de, û ji mafê wî ye ku berê xwe bide cihê ku karibe jiyana xwe bi rûmet lê bidûmîne.


Lê pirs ewe ku ma gelo raste hemû dever ji sûryê xweştire? 


Di baweriya me de ew kesê vê gotinê dibêje ew jî bi dilekî şewat dibêje, yan jî weke tê gotin : ne ji dilê xwe dibêje.ji ber di dîrokê de hatiye xuyan ku gelê sûryê miletekî netewperwere û welatheze, bi kurd û erebên xwe. ji ber welat bê hawlatî nabin, nemaze ew hawlatiyê ku welata ava dikin mina miletê sûryê, û jî bo ku tu welat ji sûryê xweştir nebin. 





      











Dr. Dara Arif Abbas jî çû ber dilovaniya Xwedê


Di roja 06/10/2008, welatparêz û bijîjkê kurd Dr. Dara Arif Abbas, piştî temenekî 78 salî, di mala xwe de li bajarê Qamişlo koça dawî kir. 


Dr. Dara yek ji hersê doktorên kurdan yên pêşîn bû ku li Qamişlo bijîjkxane (kilînîk) vekiribûn. Di wê bijîjkxaneyê de nexweşiyên xeklên Cizîrê bi tev nijadên wê ve çareser dikir.. 


   Wî jî wek hevalên xwe yên mişextî; Dr. Ehmed Nafiz (1899 – 1968) û Dr. Qasim Miqdad (1932 – 1992), bi hezaran ji xizan û belengazên Cizîrê ji destê nexweşîyên wek: Sorik, Xwirî, Tîfoîd, Melarya û êşa zirav diparast, di wî heyamê ku pijîjk di nav kurdên Cizîrê de peyda nedibûn ji bil Dr. Nafiz û di pey wan re Dr. Qasim Miqdad li wan zêde bû..Û niha bi sedan bijîjkên me çêbûne..


   Hêjaye gotinê ku Dr. Dara Arif Abbas di sala 1930 î de li Helebê çêbûye, piştî ku bavê wî Arif beg Abbas di sala 1929 an de, di gel Dr. Nafiz Zaza, Dr. Nûreddîn Zaza, Şewket Beg, Mewlana Rifet beg Zade.. ji neçarî kurdistana bakur li pişt xwe hiştin û berê xwe dane sûriyê, bajarê Helebê û li Sûriyê xebat û bizav di komela Xoybûnê de kirin.. Ji pênc salan ve Dr. Dara nexweş bû, ta ku îro rihsitîn emanetê xwe jê stand. 


   Îro 06/10/2008, piştî nimêja esir, bi beşdarbûna welatiyên Cizîrê û doktorên wê ve, wê termê wî di goristana welatparêzên kurdan de li gundê DUGIRÊ bê veşartin, di rex dê, bav û herdu hevalên wî, Dr. Ehmed Nafiz û Dr. Qasim Miqdad de. 


Rehma Xwedê li cane wî bibare, bihişta rengîn mala wî be, sere malbata wî sax be û sere gelê kurd sax be.


Konê Reş 

















Careke din biryarên şovînî… dûmahîk(R1)





Û ew kesên kevneperest bizavên xwe yên şovînî careke din bi lebitînin û mafê miletê kurd ber bi wendabûnê de bibin.


Lê ka bersiv….?         


Lê em dikarin bibêjin bê kî sûdê ji van biryarên xerab werdigre.?Û ji bo çi her demekê wisa derdikevin ?


Teqez ewe ku ev biryar ne di xizmeta welatekî mina sûrya de ye ku weke tê nasîn bi bedew bûna xwe ku gelek millet têde dijîn, û ew kesên ku biryarên wisa derdixin berê miletê sûryê ber bi perçebûnê de didin, ji ber em dikarin van pirsan bikin ji wan kesê xwediyê biryarê re :


Ma ew parêzgehên ku li ser sînorin ew jî ne di nava sûryê de ne û perçakin ji vî welatî?


Ma bi vî awayî yekîtiya netewî wê bê cî, dema ku biryarên li ser miletê kurd bi tenê bêne meşandin ? Ev pirs û gelek pirsên din jî ku li benda bersivê ne .  


Lê ka bersiv….?         








Emê çawa li hember siyaseta..dûmahîk: ( R1)





ya dîtir bi hêzên netewperwer re di nava sûryê de, ew kesên ku îro ro gihiştinê wê yekê, ku divê bi êşa miletê kurd re bi sekinin  û daxwazê dikin ji bona bidestxistina mafê kurd û çareserkinek dîmoqrat jêre bê dîtin, û ev hevgirtin gavin baş di vî warî de hatine avêtin


Eve baştirîn şêwa xebatê ji bona tevgera kurd, a ku berî çend salan ber bi pêş de çûye di vî warî de, dema ku gihiştin nerîneke hevbeş ya ( Hevbendî- Enî), û çêbûna (ragihandina dîmeşq), û kêmbûna nakokiyê di nava aliyên tevgera kurd de.îro jî aliyên sereke di nava tevgera kurd de,ku biryarê bistînin,û li gorî wan pêşveçûnan kar bikin bi hêzên netewî û dîmoqrat re, wê karibin roleke xurt li hemberî van siyasetên şovînî bi lîzin ,  û wiha kar bikin ji bo guhertineke dîmoqratî û aştiyane ji gelek astengiyan re bibînin, da karibin xizmetê ji welatê xwe re bikin, û zulm û zordariyê ji ser millet rakin .  


   











Rojnama Dîmoqrtî dimîne Çirayek


Ku Riya Xebatê ronî dike


Berî 42 sala rojnama dîmoqratî navê wê di civaka kurdî de li surîyê belav bû , û rêya xwe li meydana sîyasî vekir , û giha ber destê xwendevana, piştî ku navê wê hate guhertin ji \ dengê kurd \ ya ku di sala 1966 serokatiya partî dîmoqratî pêşverû kurd li sûrîye ew biryar stand.


 ji wê demê heyanî îro , karê wê berdewame çap dibe û dertê , ku gihaye \519\ , her weha bi hezaran ew hijmar çap dibin û li nav gel belav dibin , û bi sedan rewşenbîrên kurd û ereb dixwînin , bi guhdan û amajê  pê didin ku naveroka gotarên wê helwestek niştimanî durist dide nîşandan û dikeve xizmeta berjewenda miletê sûrîya bi tevayî û ya gelê kurd bi taybetî .


Ew bi xurtî li hember siyaseta zordariyê ya li dijî kurd û wan pirojên ku hêzîn şovînî  pêktînin li herêmên kurda wek \zinara erebî - hijmara awarte\ , û hemû karên şovînî ên ku li dijî kurd bi kar anîn , ku dixwazin hebûna kurd li sûrîyê wek netew mandel û tune bike , û bi ereb kirin bide ku navê gund û bajarên kurdan guhertine , û rê nade ziman û çanda kurdî bi kar bê , belê tune û qedexe dike . 


her weha (dîmoqratî) di karî bi mêranî û bê dudilî berevanîyê di ber mafên kurd ên rewa de bike , û dikare bi şîyarî û zanyarî helwest û peyama xwe bighîne hemû kesên aştîxwaz û welatparêz û mafperwer , ku li kêleka doza kurd rawestin û çareser bikin , ewa ku di bawerîya me de girêdayî ye bi avakirina sîstemeke dîmoqrat û azade , ku dibin sîya wê de kurd di kare mafê xwe bi dest bêxe û bi parêze. 


ev nêrîna han ku îro piraniya hêz û kesayetîyên ereb pê bawerin , ku bûye bendek ji pirogirama karê \daxwyaniya şam\ , ku di çarçewa wê de hêzên kurd û ereb kar dikin , ji bo guhertineke dîmoqiratî û aştîyane li sûrî bête holê . 


her weha dîmoqratî daxwaza hevgirtin û yekîtîya hêzên kurd li sûrîya dike , û dibîne ku ev egereke serekîye ji bo doza kurd bi zûtirîn dem çareser bibe û gelê me bighê hêvî û armancê xwe ji bo vê tu cara şer û devavêtina xwe bi xwe nekirye 


lê mixabin gelek destwerdan dinav rêzên partîyên kurd de dibe , û me ji hev perçe dike ku hiştiye tevgera kurd bê hêz û lawaz be û têxe bin bandora xwe .


em teqez dikin , û dibêjin ku rojnama dîmoqratî dengê partî dîmoqratî pêşverû kurd li sûrîya , wê bimîne ew zengilê ku li azmanê kurdan banga şîyar bûnê lê dixe bi alîkarîya nivîskarên komîta wê ku babet û mijarên li gor bîr û boçûnên partîya xwe dertînin . 


dîmoqratî wê bimîne ew çav kanîya ragihandinê ku bi dil germî xebata xwe berdewam bike tevlî ku rewşa çapemenîyê ne azade û aloze , û wê bimîne banga rêbaza \ Partî Dîmoqratî Pêşverû ya Kurd Li Sûriya \ heyanî doz û hêvîya gelê me pêk bê di jiyaneke azad û dîmoqrat û serbest de .














Emê çawa li hember siyaseta zordestiyê bi sekinin ?


Di van çend salên dawiyê de, weke tê xuyan ew siaysetên şovînî di derheqa miletê kurd de ber bi zêde bûnê de diçin, û ev siyaset bêtir têne xuyan bi dû rûdawên 12 avdara 2004, ew rûdawên ku mebest jê ew bû ku bibe dergehek ji bona siyasetên sext li ser miletê me xurt bibe, û berê miletê me ber bi perîşaniyê û koçkirin û wî dûrî rewşa tevahî li sûryê bixe, tevî ku hinekî di dema berê de ew siyaset kêm bûn.


Lê cihê mixabiniyê ye ku bête gotin ku ew rûdaw hinek bizavên şaş û bê rê di nava xwe de hilgirtibû, mîna bangkirinê bi siloganên bê rê, ku bûne bidestxistinek ji kesên şovînî re ku pê şerê tevgera kurd bikin di nava çarçewa netewa sûryê de ,  û pê re jî bêtir ew tawanên nejadperest li dijî miletê me bi kar bînin, ew tawanên ku bi dehê salan bi dû tevgera kurd de vedike.


Û aniha, riya baştirîn çiye ku em li hember van siyasetên şovînî bi sekinin?


Hêjayî gotinê ye ku tevgera kurd ji demeke dirêj de baweriya xwe bi xebata siyasî a aştiyane aniye, ku ew şêwe baştirîn rê ye jibo xebatê li sûrya, û bi hevgirtina hemû hêzên tevgerê bi hev re….               dûmahî: ( R4 )


      











